
Jólakveðja frá BV

Stjórn og starfsmenn Búnaðarsamtaka Vesturlands óska viðskiptamönnum sínum nær og fjær gleðilegra jóla.

Við þökkum ánægjuleg samskipti á árinu sem er að líða og óskum ykkur farsældar á komandi ári.
Starfsemi á skrifstofu BV um jól og áramót

Skrifstofa Búnaðarsamtaka Vesturlands verður lokuð um hátíðarnar sem hér segir:

24. desember,  aðfangadagur, lokað. 

31. desember, gamlársdagur, lokað.
Aðra virka daga verður viðvera á skrifstofunni.

Nautgripasæðingar um jól og áramót

Vinna við nautgripasæðingar verður sem hér segir:

25. desember, jóladagur, lokað.
1. janúar, nýársdagur, lokað.

Aðra daga er opið samkvæmt venju.
Sæðingadagbækur – Sauðfé 
Nú fer starfsemi sauðfjársæðingastöðvar Vesturlands senn að ljúka þetta árið. Viðskiptamenn sem fengið hafa sæði eru minntir á að skila sem fyrst inn brúsum og glösum. Þá viljum við minna á sæðingadagbækur, frumrit úr þeim þarf að berast til uppgjörs fyrir áramót. Þeim sem vilja spara sér ferð eða sendingarkostnað er bent á töflu sem er aðgengileg á heimasíðu BV, www.buvest.is, og hægt er að skrá í og senda á rafrænu formi. Þeir sem vilja nota töfluna þurfa að vista hana inn í tölvuna hjá sér, skrá í hana og senda svo sem viðhengi á netfangið bv@bondi.is 

Ef sæðingadagbók er ekki skilað fyrir áramót reiknast 10% álag á verð sæðisins. 

Starfsfólk sæðingastöðvarinnar þakkar viðskiptavinum sínum fyrir góð samskipti og óskar gleðilegra jóla og farsældar á nýju ári.

Forðagæsluskýrslur

Enn eru örfáir aðilar sem ekki hafa komið forðagæsluskýrslum sínum til skila. Við viljum benda þeim sem eiga eftir að skila að gera það hið allra fyrsta. Búfjáreftirlitsmönnum er skylt að heimsækja þá aðila sem ekki skila forðagæsluskýrslu í tíma og er sú skoðun á kostnað umráðamanns búfjár, þ.e.a.s. í þeim sveitarfélögum sem hafa samþykkta gjaldskrá þar að lútandi.

Áburðaráætlanir 2008

Framboð á áburði sem og áburðarverð hefur ekki verið auglýst ennþá. Það er því mjög áríðandi að þeir sem ætla að fá áburðaráætlun hjá BV hafi samband um leið og þeir hafa þær upplýsingar sem þarf til áburðaráætlanagerðar. Þeir bændur sem hafa keypt áburð fyrir áramót og ætla að gera það einnig í ár eru sérstaklega beðnir um að hafa samband sem fyrst en reynt verður að hafa þá í forgang með áburðaráætlanir. 

Skýrsluhald í hrossarækt – DNA greining hrossa

Skýrsluhaldarar í hrossarækt eiga nú að hafa fengið í hendur öll gögn vegna ársins 2007. Eru viðkomandi beðnir að fylla út skýrslurnar sem fyrst og koma þeim til Búnaðarsamtakanna á Hvanneyri. Minnum einnig á að hross fá eingöngu A-vottun á ætterni ef þau hafa það sannað með DNA – greiningu. Búnaðarsamtökin sjá um sýnatöku í þeim tilgangi, og þurfa pantanir að berast á skrifstofu samtakanna, sími 437-1215.

Búnaðarþing 2008
Frestur til að senda inn mál fyrir Búnaðarþing 2008 er til 20. Janúar n.k. Búnaðarþingsfulltrúar búnaðarsambanda á starfssvæði BV eru: 

Búnaðarsamtök Vesturlands: Aðalfulltrúar: Haraldur Benediktsson Vestri-Reyni, Sigurgeir Sindri Sigurgeirsson Bakkakoti, Guðný H. Jakobsdóttir Syðri-Knarrartungu, Bjarni Ásgeirsson Ásgarði. Varafulltrúar (í viðk. sýslu): Daníel Ottesen Ytra Hólmi, Guðrún Sigurjónsdóttir Glitstöðum, Þröstur Aðalbjarnarson Stakkhamri, Hörður Hjartarson Vífilsdal. 

Búnaðarsamband Kjalnesinga: Aðalfulltrúi: Guðmundur Davíðsson Miðdal. Varafulltrúi: Ásthildur Skjaldardóttir Bakka.

Búnaðarsamband Vestfjarða: Aðalfulltrúar: Karl Kristjánsson Kambi, Guðmundur Grétar Guðmundsson Kirkjubóli, Nanna Jónsdóttir Rauðsdal. Varafulltrúar: Árni Brynjólfsson Vöðlum, Sigmundur H. Sigmundsson Látrum,  Halldóra Ragnarsdóttir Brjánslæk.

